
ՄՐՑԱԿՑՈՒԹՅԱՆ ՊԱՇՏՊԱՆՈՒԹՅԱՆ ՀԱՆՁՆԱԺՈՂՈՎԻ ԻՐԱՎԱԲԱՆԱԿԱՆ 

ՎԱՐՉՈՒԹՅԱՆ ՊԵՏ

	1. Ընդհանուր դրույթներ

	1.1. Պաշտոնի անվանումը, ծածկագիրը
Մրցակցության պաշտպանության հանձնաժողովի (այսուհետ՝ Հանձնաժողով) իրավաբանական վարչության (այսուհետ՝ Վարչություն) պետ (ծածկագիր՝ 45-34.1-Ղ3-1)
1.2. Ենթակա և հաշվետու է 

Վարչության պետը անմիջական ենթակա և հաշվետու է Հանձնաժողովի նախագահին:
1.3. Ենթակա և հաշվետու պաշտոններ 
Վարչության պետին անմիջական ենթակա և հաշվետու են Վարչության բաժինների պետերը: 
1.4. Փոխարինող պաշտոնի կամ պաշտոնների անվանումները
Վարչության պետի բացակայության դեպքում նրան փոխարինում է Վարչության բաժինների պետերից մեկը:
1.5. Աշխատավայրը

Հայաստան, ք. Երևան, Կենտրոն վարչական շրջան, Տիգրան Մեծի փ. 4 շենք.

	2. Պաշտոնի բնութագիրը
2.1. Աշխատանքի բնույթը, իրավունքները, պարտականությունները 

1. կազմակերպում է Հանձնաժողովի մասնագիտական կառուցվածքային ստորաբաժանումների կողմից մշակված, ինչպես նաև պետական մարմինների կողմից Հանձնաժողովի քննարկմանը ներկայացված իրավական ակտերի նախագծերի վերաբերյալ իրավական կարծիքի տրամադրումը.
2. կազմակերպում է Հանձնաժողովի կառուցվածքային ստորաբաժանումների, պետական մարմինների, ինչպես նաև ֆիզիկական և իրավաբանական անձանց կողմից բարձրացված իրավական գնահատական պահանջող՝ տնտեսական մրցակցության և սպառողների շահերի պաշտպանության հարցերի վերաբերյալ դիրքորոշումների տրամադրումը, այդ թվում՝ տնտեսական մրցակցության օրենսդրության դրույթների մեկնաբանման վերաբերյալ կարծիքների տրամադրումը.
3. կազմակերպում է Վարչության աշխատակիցների մասնակցությունը տնտեսական մրցակցության ոլորտին առնչվող Եվրասիական տնտեսական միության նորմատիվ իրավական ակտերում, այլ միջազգային փաստաթղթերում փոփոխություններ և լրացումներ կատարելուն ուղղված աշխատանքներին, այդ կապակցությամբ կազմակերպված և այլ տեսակոնֆերանսներին, կազմակերպում է առաջարկությունների և դիրքորոշումների ներկայացումը.
4. կազմակերպում է Հանձնաժողովի գործունեության  ռազմավարական և կազմակերպական նշանակության խնդիրների լուծման նպատակով առաջարկությունների և այլընտրանքային լուծումների ներկայացումը.
5. Կազմակերպում է Հանձնաժողովի որոշումների կատարման նկատմամբ վերահսկողության իրականացման հետ կապված անհրաժեշտ միջոցառումների սահմանված ժամկետում և կարգով իրականացումը, համապատասխան փաստաթղթերի կազմումը և ներկայացումը.

6. կազմակերպում է Հանձնաժողովի որոշումների, եզրակացությունների, հատուկ կարծիքների, Հանձնաժողովի Նախագահի, համապատասխան անդամի  և գլխավոր քարտուղարի,  ստորագրմանը ներկայացվող հրամանների նախագծերի, այլ փաստաթղթերի, ինչպես նաև տնտեսական մրցակցության պաշտպանությանն առնչվող այլ իրավական ակտերի նախագծերի մշակման աշխատանքները.
7. կազմակերպում է Հանձնաժողովի մասնագիտական կառուցվածքային այլ ստորաբաժանումների կողմից կազմված Հանձնաժողովի որոշումների, Հանձնաժողովի նախագահի և գլխավոր քարտուղարի ստորագրմանը ներկայացվող հրամանների նախագծերի, ինչպես նաև տնտեսական Հանձնաժողով ներկայացված նորմատիվ իրավական ակտերի նախագծերի վերաբերյալ իրավական եզրակացությունների տրամադրումը, այդ թվում` նշագրման միջոցով.
8. կազմակերպում է Հանձնաժողովի կողմից տրամադրվող իրավական եզրակացության նախագծի մշակումը.
9. կազմակերպում է Հանձնաժողովի կողմից իրավական ակտերի և ստորագրված պայմանագրերի փորձաքննության իրականացման հետ կապված անհրաժեշտ աշխատանքների իրականացումը` անհրաժեշտության դեպքում համագործակցելով Հանձնաժողովի մասնագիտական կառուցվածքային այլ ստորաբաժանումների հետ.
10. կազմակերպում է օտարերկրյա պետություններում մրցակցության պաշտպանություն իրականացնող մարմինների գործունեության բնագավառում գործող օրենսդրական փաստաթղթերի հավաքագրման, վերլուծության, համապատասխան առաջարկների ներկայացման, դրա հետ կապված այլ աշխատանքների, օտարերկրյա իրավական ակտերի, իրավակիրառ փորձի և դատական նախադեպերի ուսումնասիրության, համեմատական վերլուծության աշխատանքները.
11. կազմակերպում է ՀՀ կառավարության նիստի, նախարարական կոմիտեների նիստերի օրակարգերում ընդգրկված հարցերի ուսումնասիրությունը և վերլուծությունը.
12. կազմակերպում է Վարչության իրավասության շրջանակներում Վարչության աշխատողի մասնակցությունը Հանձնաժողովում կազմավորված, ինչպես նաև միջգերատեսչական աշխատանքային խմբերի աշխատանքներին.
13. կազմակերպում է վարչական վարույթի հարուցման և իրականացման աշխատանքները, այդ թվում Հանձնաժողովում կազմավորված, ինչպես նաև միջգերատեսչական աշխատանքային խմբերի աշխատանքներին Վարչության աշխատողի մասնակցությունը.
14. կազմակերպում է Հանձնաժողովի կողմից իրականացվող վարչական վարույթների ընթացքում ի հայտ եկած օրենսդրական բացերի, իրավակիրառ պրակտիկայի խնդիրների վերաբերյալ առաջարկությունների ներկայացումը.
15. կազմակերպում է տնտեսական մրցակցության բնագավառում իրավախախտումների համար նախատեսվող պատասխանատվության միջոցի կիրառման, պատասխանատվության միջոցի կիրառումից ազատման և պատասխանատվության միջոցի չափի նվազեցման վերաբերյալ համապատասխան առաջարկությունների ներկայացումը.
16. կազմակերպում է համապատասխան ստորաբաժանումների հետ համատեղ տնտեսավարող սուբյեկտների կողմից կնքվող համաձայնությունների, համակենտրոնացումների, պետական օժանդակությունների մասին եզրակացությունների պատրաստման, ինչպես նաև եզրակացությունների տրամադրման հետ կապված այլ աշխատանքները.
17.  կազմակերպում է հայցադիմումների, դիմումների, գրությունների կազմումը և դատարան կամ հարկադիր կատարումն ապահովող ծառայություն ներկայացնելը.
18.  կազմակերպում է Հանձնաժողովի մասնակցությամբ քննվող գործերով հայցադիմումի պատասխանների, վերաքննիչ և (կամ) վճռաբեկ բողոքների, վերաքննիչ բողոքի պատասխանների, վճռաբեկ բողոքի պատասխանների, այլ դատավարական փաստաթղթերի կազմումը և դատարան ներկայացնելը.
19.  կազմակերպում է համապատասխան լիազորագրով Հանձնաժողովի շահերի պաշտպանության իրականացումը բոլոր դատարաններում և պետական և տեղական ինքնակառավարման այլ մարմիններում.
20. Վարչության իրավասության շրջանակներում կազմակերպում է տնտեսական մրցակցության պաշտպանության օրենսդրության հնարավոր խախտումները բացահայտելու վերաբերյալ ուսումնասիրությունների իրականացումը և Օրենքի հնարավոր խախտումների վերաբերյալ վարչական վարույթ հարուցելու  վերաբերյալ առաջարկությունների ներկայացումը.
21. կազմակերպում է ֆիզիկական և իրավաբանական անձանց, պետական մարմինների և դրանց պաշտոնատար անձանց դիմումներով բարձրացված հարցերի պատասխանների պատրաստումը, խորհրդատվության տրամադրումը.
22. կազմակերպում է Վարչության լիազորությունների սահմաններում իրականացված վարույթների արդյունքում ընդունված Հանձնաժողովի որոշման կատարման նկատմամբ վերահսկողության իրականացումը.
23. Կազմակերպում է Հանձնաժողովի կողմից կնքվող հաշտության համաձայնությունների նախագծերի մշակումը.
24. կազմակերպում է Հանձնաժողովի մասնակցությամբ վարչական, քաղաքացիական, քրեական և սնանկության գործերով կայացված դատական ակտերի հարկադիր կատարման փուլում ներկայացուցչության իրականացումը:
Իրավունքները՝
· ստանալ իր գործառույթների իրականացման համար անհրաժեշտ փաստաթղթերը, վարչական վարույթի նյութերը և այլ անհրաժեշտ տեղեկատվություն.
· Հայաստանի Հանրապետության և օտարերկրյա պետությունների, միջազգային և այլ կազմակերպությունների իրավասու մարմինների ներկայացուցիչների հետ հանդիպումներին, խորհրդակցություններին, գիտաժողովներին, սեմինարներին, այլ տեսակոնֆերանսներին առաջարկությունների, դիրքորոշումների, զեկույցների ներկայացումը.
· տրամադրել տնտեսական մրցակցության ոլորտին վերաբերող իրավական  դրույթների վերաբերյալ կարծիք.
· ներկայացնել առաջարկություններ վարչական վարույթ հարուցելու վերաբերյալ.

· որպես Հանձնաժողովի ներկայացուցիչ մասնակցել դատական նիստերին, ներկայացնել միջնորդություններ, առարկություններ, ստանալ փաստաթղթեր, ստորագրել ծանուցումներ.
· կազմակերպել աշխատանքային քննարկումներ Վարչության աշխատակիցների և Հանձնաժողովի այլ շահագրգիռ ստորաբաժանումների աշխատակիցների մասնակցությամբ.
· հրավիրել խորհրդակցություններ՝ դրանց մասնակից դարձնելով համապատասխան մարմինների պաշտոնատար անձանց, մասնագետների և փորձագետների.
Պարտականությունները՝
· վերահսկել Հանձնաժողովի մասնակցությամբ քննվող գործերով հայցադիմումի պատասխանների, վերաքննիչ և (կամ) վճռաբեկ բողոքների, վերաքննիչ բողոքի պատասխանների, վճռաբեկ բողոքի պատասխանների, այլ դատավարական փաստաթղթերի` սահմանված ժամկետներում և կարգով կազմումը և դատարան ներկայացումը.
· վերահսկել Վարչության լիազորությունների շրջանակներում համապատասխան դիմումների, բողոքների, գրությունների՝ սահմանված կարգով և ժամկետներում նախապատրաստումը և ներկայացումը.
· ուսումնասիրել վարչական վարույթի հարուցման և իրականացման վերաբերյալ առաջարկությունները, դիմումները, բողոքները.
· Հանձնաժողովի նիստերի, աշխատանքային քննարկումների, խորհրդակցությունների, ժողովների ընթացքում քննարկվող հարցերի վերաբերյալ տրամադրել եզրակացություններ, ներկայացնել առաջարկություններ, դիրքորոշումներ.

· վերահսկել տնտեսական մրցակցության պաշտպանության ոլորտին վերաբերող իրավական ակտերի ընդունման, դրանցում փոփոխություններ և լրացումներ կատարելու վերաբերյալ նախագծերի սահմանված կարգով և ժամկետներում նախապատրաստումը.
· Վերահսկում է առաջարկությունների, տեղեկանքների, հաշվետվությունների, միջնորդագրերի, զեկուցագրերի և այլ գրությունների մշակումը.
· վերահսկել ՀՀ կառավարության նիստի, նախարարական կոմիտեների նիստերի օրակարգերում ընդգրկված հարցերի ուսումնասիրությունը և վերլուծությունը, դրանց վերաբերյալ առաջարկությունների ներկայացումը, համապատասխան փաստաթղթերի նախապատրաստումը և ներկայացումը:


	3. Պաշտոնին ներկայացվող պահանջները
3.1. Կրթություն, որակավորման աստիճանը

1.

Ուղղություն

Գործարարություն, վարչարարություն և իրավունք
2.

Ոլորտ

Իրավունք
3.

Ենթաոլորտ

Իրավունք
4.

Մասնագիտություն

Իրավագիտություն 042101.00.6
                                     042101.00.7
3.2. Մասնագիտական գիտելիքները

Ունի գործառույթների իրականացման համար անհրաժեշտ գիտելիքներ
3.3. Աշխատանքային ստաժ, աշխատանքի բնագավառում փորձառություն

Հանրային ծառայության առնվազն երեք տարվա ստաժ կամ չորս տարվա մասնագիտական աշխատանքային ստաժ կամ իրավունքի բնագավառում չորս տարվա աշխատանքային ստաժ.
3.4.  Անհրաժեշտ կոմպետենցիաներ

Ընդհանրական կոմպետենցիաները
1. Աշխատակազմի կառավարում
2. Քաղաքականության վերլուծություն, մոնիտորինգ
3. Որոշումների կայացում
4. Ծրագրերի կառավարում
5. Խնդրի լուծում
6. Բարեվարքություն 

Ընտրանքային կոմպետենցիաներ

1. Բանակցությունների վարում

2.Փոփոխությունների կառավարում

3.Կոնֆլիկտների կառավարում

5.Բողոքների բավարարում

6.Ժամանակի կառավարում

7.Ելույթների նախապատրաստում և կազմակերպում

8.Ժողովների և խորհրդակցությունների կազմակերպում և վարում

9.Փաստաթղթերի նախապատրաստում


	4. Կազմակերպական շրջանակը
4.1. Աշխատանքի կազմակերպման և ղեկավարման պատասխանատվությունը

Պատասխանատու է համապատասխան մարմնի մեկ ոլորտի համար իրավասու կառուցվածքային ստորաբաժանման աշխատանքների կազմակերպման և ղեկավարման համար:
4.2. Որոշումներ կայացնելու լիազորությունները

Կայացնում է որոշումներ համապատասխան մարմնի մեկ ոլորտի համար իրավասու կառուցվածքային ստորաբաժանման աշխատանքների կազմակերպման և ղեկավարման շրջանակներում:
4.3. Գործունեության ազդեցությունը
Ունի տվյալ մարմնում մեկից ավելի կառուցվածքային ստորաբաժանումների և որոշակի ոլորտի վրա ազդեցություն: 
4.4. Շփումները և ներկայացուցչությունը

Շփվում և որպես ներկայացուցիչ հանդես է գալիս պետական մարմինների և կազմակերպությունների, օտարերկրյա պետությունների և միջազգային կազմակեպությունների ներկայացուցիչների հետ:
4.5. Խնդիրների բարդությունը և դրանց լուծումը

Իր լիազորությունների շրջանակներում բացահայտում, վերլուծում և գնահատում է իր կողմից ղեկավարվող կառուցվածքային ստորաբաժանման խնդիրները և դրանց տալիս լուծումներ։


